
				এই পাতাটির মুদ্রণ সংশোধন করা প্রয়োজন। 
—যদি কেউ মারে টারে, কত দুষ্ট ছেলে তো আচে, আমনি মাষ্টারকে বলে দিবি-বুঝলি ? রাত্তিরে ঘুমিয়ে পড়িসা নে যেন ভাত খাবার আগে ! এ তো বাড়ি নয় যে কেউ তোকে ওঠাবে-খেয়ে তবে ঘুমুবি—নয়তো তাদের বলবি, যা হয়েচে তাই দিয়ে ভাত দাও -বুঝলি তো ?
যাত্রার পূর্বে মাঙ্গলিক অনুষ্ঠানের দধির ফোটা অপুর কপালে পরাইয়া দিতে দিতে বলিল-বাড়ি আবার শীগগির শীগগির আসবি কিন্তু, তোদের হতুপুজোর ছুটি দেবে তো ?
—হঁ্যা, ইস্কুলে বুঝি ইতুপূজোয় ছুটি হয় ? তাতে আবার বড় ইস্কুল । সেই আবার আসবো গরমের ছুটিতে ।
ছেলের অকল্যাণের আশঙ্কায় উচ্ছসিত চোখের জল বহু কষ্টে সর্বজয়া চাপিয়া রাখিল ।
অপু মায়ের পায়ের ধূলা লইয়া ভারী বেঁচকাটা পিঠে ঝুলাইয়া লইয়া বাড়ির বাহির হইয়া গেল ।

	        এই পাতাটি অন্য কোনো ভাষায় উপলব্ধ নয়।

